
Бавари муж улсын шүүгч, прокурорын тухай хуулиас:  
 

... 
5 дугаар зүйл 

Ажлыг үнэлж дүгнэх 
 

(1) Хугацаагүй томилогдсон шүүгч, төрийн албанд хугацаагүй томилогдсон прокурорын 
ажлыг шууд удирдаж буй дээд шатны албан тушаалтан дөрвөн жил тутамд үнэлж дүгнэнэ 
(тогтмол хугацааны үнэлгээ). Тогтмол хугацааны үнэлгээнд үл хамрагдах шүүгч, 
прокурорыг дээд шатны байгууллага тодорхойлно. Түүнчлэн шүүгч, прокурорыг өөр 
албанд шилжүүлэх, тушаал дэвшүүлэх зорилгоор ажлын үнэлгээ хийх шийдвэрийг дээд 
шатны байгууллага гаргаж болно.  
 
(2) Уг үнэлгээ нь гаргасан амжилт, мэргэжлийн ур чадвар, тухайн ажил үүрэгт хувийн зан 
байдал нь тохирох эсэх зэрэг шалгуураар явагдана. Ажлын үнэлэлт дүгнэлтийн төгсгөлд 
ерөнхий дүгнэлт бичнэ. Бүрэн эрхийнхээ хүрээнд явуулсан үйл ажиллагаатай холбогдуулж 
шүүгчид үнэлэлт дүгнэлт өгөх тохиолдолд ХБНГУ-ын Шүүгчийн тухай хуулийн 26-р зүйлийн 
1 болон 2-т заасан хязгаарлалтуудыг баримтална.  
 
(3) Туршилтын хугацаанд ажиллаж буй шүүгчийн ажлыг томилогдсон мөчөөс хойш 18 
сарын дотор буюу туршилтын хугацаа дуусах хүртэлх хугацаанд үнэлж дүгнэнэ. Үүнд 
туршилтын хугацаанд ажиллаж буй шүүгч, прокурорыг тухайн албанд хугацаагүй 
томилоход тохирно, одоогоор тохирохгүй, огт тохирохгүй гэх ерөнхий үнэлгээ заавал 
бичих эсэхийг дээд шатны байгууллага шийдвэрлэнэ. 
 
(4) Туршилтын хугацаанд шүүгчээр ажиллаж буй төрийн албан хаагчийн ажлыг хугацаагүй 
томилогдох хүртэлх хугацаанд үнэлж дүгнэнэ. 
 
(5) Төрөл бүрийн чиглэлийн яамд нь санхүү болон муж улсын хөгжлийн асуудал хариуцсан 
яамдтай зөвшилцсөний үндсэн дээр өөрийн салбарт ажиллаж буй шүүгч, прокурорын 
ажлыг үнэлж дүгнэх талаар салбарынхаа хүрээнд журам гаргаж Бавари муж улсын төрийн 
албан хаагчийг албан тушаал, мэргэжлийн зэрэг ахиулж дэвшүүлэх тухай хуулийн 4-р 
хэсэгт зааснаас өөрөөр зохицуулж болно. Ингэхдээ үнэлгээний системийн нэгдмэл 
байдлыг хангаж үнэлэлт дүгнэлтийг хооронд нь харьцуулах боломжтой байхад анхаарна. 


